
Annotatsiya. Maqola bo’lajak boshlang’ich sinf o’qituvchilarida raqamli 

ta’lim resurslaridan foydalanish kompetensiyasini shakllantirish muammosiga, 

xususan  o’quv faoliyatini samarali tashkil etishda qanday turdagi raqamli ta’lim 

resurslaridan foydalanish kerakligi haqida yoritiladi 

     Taqdim etilayotgan maqola hozirgi kunda juda dolzarb, chunki zamonaviy 

jamiyatda  ijtimoiy hayotning barcha sohalarida raqamli texnologiyalar jadal 

rivojlanib bormoqda.Xususan, ta’lim tizimida ham.  

      Haqiqatan ham, raqamli transformatsiya jamiyatni yanada modernizatsiya 

qilish va milliy iqtisodiyotning raqobatbardoshligini oshirish salohiyatiga ega. Shu 

nuqtai nazardan, amalga oshirilayotgan islohotlar, shuningdek, Yangi 

O‘zbekistonning kelgusi besh yilga mo‘ljallangan Taraqqiyot strategiyasi doirasida 

barcha asosiy sohalarni raqamlashtirish hamda mamlakatda haqiqiy axborot 

jamiyatini barpo etishga alohida e’tibor qaratilmoqda. 

O‘zbekiston 2000-yillarning boshlaridanoq axborot-kommunikatsiya 

texnologiyalari (AKT)ni rivojlantirish va raqamlashtirishga ustuvor ahamiyat bera 

boshladi. Jumladan, “2013-2020-yillarda O‘zbekiston Respublikasi Milliy axborot-

kommunikatsiya tizimini rivojlantirish kompleks dasturi”, “2017-2021-yillarda 

O‘zbekiston Respublikasini rivojlantirishning beshta ustuvor yo‘nalishi bo‘yicha 

Harakatlar strategiyasi” hamda “Raqamli O‘zbekiston – 2030” va “2022-2026-

yillarga mo‘ljallangan Yangi O‘zbekistonning Taraqqiyot strategiyasi”da milliy 

iqtisodiyot, sanoat va umuman jamiyatda raqamli transformatsiyani amalga 

oshirishga qaratilgan bir qator chora-tadbirlar ko‘zda tutilgan. 

Bo’lajak  o'qituvchi o’quv faoliyatini  samarali tashkil etishda raqamli ta’lim 

resurslarini optimal tanlash uchun ularning tasnifi haqida tasavvurga ega bo'lish 

kerak. 

Ko'pgina olimlar  tasniflash masalalari bilan bir qator olim va olimalar 

shug'ullanib kelmoqda. Xususan,  raqamli ta'lim resurslarining umumlashtirilgan va 

tizimlashtirilgan natijalarini Zolotova D.R, Bodrovoy E.G., Degterenko L.N. ilmiy 

ishlarida ko’rish mumkin. Ularning asoslariga ko'ra raqamli ta’lim resurslarini 

quyidagicha tasniflash mumkin: 

- kontent turi bo'yicha (matn, vizual, multimedia materiallari, audio, video, 

interaktiv modellar); 

- format bo'yicha (veb-saytlar, mobil ilovalar, virtual ko'rinishdagi 

materiallar); 

- fanlar bo'yicha (matematika, biologiya, tillar, informatika va boshqa fanlarga 

yo'naltirilgan resurslar) 

      Boshlang’ich sinf o‘qituvchisining samarali pedagogik faoliyati, shu 

jumladan raqamli ta'lim resurslaridan foydalanishdagi faoliyati sharti muvaffaqiyatli 

muloqot hisoblanadi. Boshlang‘ich sinf o‘qituvchisi turli xil lisoniy vositalardan 

erkin foydalana olishi, pedagogik muloqot madaniyatiga ega bo’lishi, to‘g‘ri, 

terminologik jihatdan aniq va ifodali nutq egasi bo’lishi kerak. O’quvchilar bilan 

bevosita muloqot jarayonida boshlang‘ich sinf o‘qituvchisi maktab o‘quvchilarining 

tayyorligi, ularning hayotiy tajribasi va yosh xususiyatlarini hisobga olishi: o‘quv 

materialini, turli xil ko’rgazmalardan foydalangan holda, mantiqan to‘g‘ri taqdim 

etish, savollarni  tushunarli ko’rinishda shakllantirilish, agar kerak bo‘lsa, o’quv 

materiali va uni taqdim etish yo’llarini qayta ko’rib chiqishi  kerak. 

     Darsning samaradorligini oshirish uchun raqamli ta'lim resurslaridan 

foydalanish jarayonida o’qituvchi o’quvchilarning faoliyatini boshqarish 

ko’nikmasiga ega bo’lishi zarur: 

 Raqamli ta'lim resurslari yordamida ta'lim faoliyatining mazmuni va 

maqsadlarini to‘g‘ri tushuntirish, kichik maktab o‘quvchilariga kompyuter bilan 

xavfsiz ishlashni ta'minlash, o’quvchilarning kompyuter bilan ishlash xavfsizligini 

ta’minlash,o’quvchilarning  aloqa faoliyatini  tashkil etish, maktab o‘quvchilarining 

e'tiborini taqsimlash va uning barqarorligini saqlash, o’quvchilarga individual 

yondashuvni amalga oshirish va h.k. 

Ta'riflangan aloqa qobiliyatlari o‘qituvchining o’zaro muloqot muvaffaqiyati 

uchun juda muhimdir: 

- o’quvchilar bilan - ta'lim samaradorligini oshirish uchun; 

- hamkasblar bilan – boshlang’ich maktabda raqamli ta'lim resurslaridan 

foydalanish bo‘yicha tajriba almashish uchun; 

- informatika o‘qituvchisi bilan - boshlang‘ich maktabda raqamli ta'lim 

resurslaridan foydalanish imkoniyatlarini muhokama qilish uchun; 

- maktab ma'muriyati bilan – raqamli ta'lim resurslaridan foydalanishda 

sinflarni jihozlash bilan bog‘liq bo‘lgan muammolar va hk.larni hal qilish; 

- ota-onalar bilan –kichik yoshdagi o’quvchilarning raqamli ta'lim resurslarida 

ishlashi bo’yicha konsultatsiyalar o’tkazish uchun. 

Boshlang’ich ta’lim maktab o‘quvchilarining o‘quv faoliyatini raqamli ta'lim 

resurslari yordamida tashkil etish  xavfsizlik qoidalari asosida amalga oshirishi 

kerak va ular ta'lim mustaqilligini, ijodiy va qidiruv faoliyatini rivojlantirisga, o’quv 

hajmini optimallashtirish, jismoniy va ruhiy salomatlikni saqlashga imkon beradi. 

O‘qituvchi darslarni raqamli ta'lim resurslari yordamida tashkil qilish jarayonida 

o’quvchilarning kompyuter bilan xavfsiz  aloqasini tashkil qilishi zarur (gigiena 

talablari, sanitariya me'yorlari va qoidalariga muvofiqligi). 

Boshlang’ich sinflarda o‘quv-tarbiya jarayonini  tashkil etish muammolaridan 

biri - bu maktab o‘quvchilarining tez charchashi, doimiy ravishda  bir xil ishni 

bajarish natijasida himoya tormozlanishining yuzaga kelishidir. Raqamli ta'lim 

resurslari bu muammoni nafaqat turli xil vazifalar (shu jumladan,o‘yindan ta'lim 

faoliyatiga silliq o‘tishni ta'minlaydigan vazifalar), balki, o’quvchining axborotni 

idrok etishining turli kanallariga ta'sir qiluvchi zahiralariga egadir.  

O‘qituvchi ota-onalarga kichik yoshdagi o‘quvchilarning raqamli ta'lim 

resurslari bilan uy sharoitida ishlashini tashkil etishga katta yordam berishi mumkin. 

Shunday qilib, biz bo’lajak boshlang’ich sinf o‘qituvchisining kasbiy faoliyatida 

raqamli ta'lim resurslaridan foydalanishga tayyorligi va tarkibiga psixologik, ilmiy-

nazariy va operatsion-texnologik komponentlarni oluvchi uch komponentli tizim 

haqidagi tushunchani, shuningdek, boshlang’ich sinf o’qituvchisining asosiy, 

tayanch va maxsus kompetentsiyalarning yaxlit to’plam ko’rinishidagi raqamli 

ta'lim resurslaridan foydalanish qobiliyati haqida tushuncha berdik. 

Bizning fikrimizcha, bo’lajak boshlang‘ich sinf o‘qituvchisining raqamli ta'lim 

resurslaridan foydalanishga tayyorgarligini samarali shakllantirish uchun 

o‘qituvchining kasbiy kompetentsiyasi tuzilishiga raqamli ta'lim resurslaridan 

foydalana oladigan mutaxassis sifatida e'tibor qaratish zarur. 

